
“BOSHLANG’ICH SINF O‘QUVCHILARIDA BILISH QOBILYATINI RIVOJLANTIRISH” 

 

Kalendarova Zarafshan Kalbaevna 

“Ta’lim” kafedrasi katta o’quvchisi 

Raximova Komila Odiljon qizi  

Qo‘qon universiteti Boshlang‘ich ta’lim yo‘nalishi talabasi 

 

Аnnotatsiya: Ushbu maqolada boshlangʼich taʼlim oʼquvchilarida bilish qobiliyatini 

rivojlantirish masalalari va bu borada amalga oshirilgan tadqiqotlar,  o’quvchilarda bilish 

qobiliyatini rivojlantirishda oʼquvchilar diqqatini jalb qilish va oʼquvchilarni individual 

muammolarini aniqlash va bartaraf qilish, taʼlim jarayonida o‘quvchilarning bilish qobiliyatini 

rivojlantirish uchun muhim shart-sharoitlar yaratish, shuningdek maktab yoshidagi bolalarning 

ixtiyoriy ongli diqqati oʼqish motivlari bilan uzviy bogʼliq holda namoyon boʼlishi haqida so‘z 

yuritiladi. 

Kalit soʼzlar: o‘quvchi, o‘qituvchi, didaktik o‘yinlar, tarqatma materiallar, metodika, oʼqish 

motivlari, taʼlim, bilish shakllari, hissiyot, sezgi, idrok, xotira, xayol, tasavvur, tafakkur, belgi, 

koʼnikma, malaka, qobiliyat, metod. 

Jahonning rivojlangan mamlakatlari safidan munosib oʼrin egallashga intilish yoʼlidagi keng 

koʼlamli islohotlarni amalga oshirish, ularning tajribalarini oʼrganish, shu bilan bir qatorda 

hayotning barcha sohalarida yangidan-yangi yutuqlarga erishish bugungi kunning dolzarb 

vazifalari hisoblanadi. Ijtimoiy taraqqiyotning zamonaviy bosqichi uzluksiz taʼlim tizimi oldiga 

yosh avlodni har jihatdan barkamol etib tarbiyalash vazifasini qoʼymokda. Uzluksiz taʼlim 

tizimining asosiy bosqichlaridan biri boʼlgan - boshlangʼich taʼlim muhim oʼrin tutadi. Binobarin, 

mazkur bosqichda oʼquvchilarga ilmiy bilimlarni puxta va chuqur oʼrgatish ularning tafakkurini 

shakllantirishda asos boʼlib xizmat qiladi. Shu bois respublikamiz rahbariyati boshlangʼich taʼlim 

mazmunini takomillashtirish, uni ilgʼor gʼoyalar bilan boyitish, bu davrda oʼquvchilarning chuqur 

bilim olishlariga imkon beruvchi moddiy-texnik bazani mustahkamlashga alohida eʼtibor 

qaratilmoqda. 

Mamlakatimizda joriy etilgan uzluksiz ta’lim tizimida olib borilayotgan ijobiy ishlar 

yo‘nalishi O‘zbekiston Respublikasi “Ta’lim to‘g’risida”gi Qonunida, “Kadirlar tayyorlash Milliy 

dasturi”da yetarlicha qayd etilgan.  

Kelajagimiz vorislari bo‘lgan yoshlarni komil inson sifatida shakillanishlari uchun 

umuminsoniy va milliy madaniy qadiryatlardan unumli foydalanish, ularni yangi innovatsion 

texnalogiyalar bilan qurollantirish lozim ekanligi qayd etilmoqda. Ta’lim muassasalari, 

o‘qtuvchilar, tarbiyachilar va ota-onalar zimmasiga yuklatilgan murakkab vazifalar davlat 

ahamyatiga ega bo‘lib, ularni amalyotga joriy etish orqali ta’lim va tarbiya texnalogiyasini 

takomillashtirishni, ta’lim olish uzluksizligini puxta va ixcham tizim sifatida ishlashni taminlash 

mumkin. 

Bunda ayniqsa, ta’lim tizimi tarbiyalanuvchilarining jismoniy, axloqiy va aqliy yetukligini 

ta’minlash vositalariga alohida e’tibor qaratish zarur. Shuning uchun bilim olish, kasbiy 

tayyorgarlik ta’limining ham ob’yekti, ham sub’yekti hisoblanmish o‘quvchidan mustaqil 



 

 
 
 
 
 

275 
 

 

 

tafakkurni va aqliy faollikni talab qiladi. Har qanday o‘quv-tarbiyaviy jarayon ota-onalar, o‘qtuvchi 

hamda o‘quvchilar munosabatini ifodalovchi murakkab pedagogik tizim hisoblanadi.1 

“O‘zbekiston Respublikasi Xalq ta’limi tizimini 2030-yilgacha rivojlantirish konsepsiyasini 

tasdiqlash to‘g‘risida”2gi PF-5712-sonli, 2020-yil 29-oktabrdagi “Ilm-fanni 2030-yilgacha 

rivojlantirish konsepsiyasini tasdiqlash to‘g‘risida”3gi PF-6097-sonli, 2022-yil 11-maydagi “2022 

– 2026-yillarda Xalq ta’limini rivojlantirish boʻyicha milliy dasturni tasdiqlash toʻgʻrisida”4gi PF-

134-sonli Farmonlari hamda 2019-yil 31-dekabrdagi O‘zbekiston Respublikasi Vazirlar 

Mahkamasining “Uzluksiz ma’naviy tarbiya konsepsiyasini tasdiqlash va uni amalga oshirish 

chora-tadbirlari to‘g‘risida”5gi 1059-sonli qarorida keltirilgan vazifalar hamda ilg‘or xorijiy 

tajribalarning yurtimizga olib kelinishi, mahalliylashtirilishi va tatbiq qilinishida koʻrishimiz 

mumkin. 

Boshlangʼich sinf oʼquvchilarida bilish qobiliyatini rivojlantirishda ham bir qator 

tamoyillarga amal qilinadi. Muayyan oʼquv vaziyatlarida oʼquvchilarning bilish faoliyatlarini 

rivojlantirishga xizmat qiladigan tamoyillar oʼqitish metodlari kabi oʼquv vaziyatining oʼziga xos 

jihatlaridan kelib chiqqan holda tanlanishi lozim. Muayyan tamoyillar va metodlar oʼquvchilarning 

bilish faoliyatlarini rivojlantiruvchi bilish mayllari va yoʼnaltiruvchi kuchlarni namoyon qilishda 

muhim ahamiyatga ega. Maʼlumki, mantiqiy va hisoblashga oid topshiriqlarni namunaga qarab 

yoki ijodiy tarzda yechadilar. 

Koʼrgazmali metodlar qisman izlanuvchanlikni taʼminlash xarakteriga ega boʼladi. Mazkur 

metoddan foydalanish jarayonida oʼqituvchi sinfdagi oʼquvchilar ishiga rahbarlik qiladi. 

Oʼquvchilarning ishlarini shu tarzda tashkil etish natijasida ular topshiriqlarning bir qismini oʼzlari 

mustaqil izlab topgan holda bajaradilar.  

Аmaliy metodlar ham qisman izlanuvchanlik va koʼrgazmalilik xarakteriga ega. Bunday 

vazifalar oʼquvchilar muammoli topshiriqlarni yechib, bilimlarni qisman mustaqil izlanish yoʼli 

bilan egallaydilar. Ular oʼz tajribalarini har tomonlama muhokama qilish orqali ham yangi 

axborotlarni oʼzlashtiradilar. 

Oʼquvchilarning bilish faoliyatlari tarkibi quyidagilarni oʼzida birlashtiradi: bilish 

faoliyatining alohida koʼrinishlari, oʼzaro bogʼlanganligi; muayyan darajada uygʼunlashgan oʼquv 

harakatlarining bajarilishi; bilish faoliyatini yaxlit tarzda bajarish imkonini berishi; oʼquv 

operatsiyalari harakatlarni bajarish usuli ekanligi kabilar.  

Oʼquvchilarni umumlashgan koʼnikmalarni egallashga tayyorlashning muhim tarkibiy 

qismi – ularda xususiy xarakterdagi oʼquv-bilish koʼnikmalarini shakllantirishdan iboratdir. 

Mazkur yondashuvdan kelib chiqqan holda umumlashgan bilish koʼnikmalarini shakllantirish va 

rivojlantirishni quyidagi bosqichlarda amalga oshirdik:  

1. Oʼquvchilarda xususiy koʼnikma va malakalarning shakllanishi, jumladan, soʼzlardan 

oʼz oʼrnida foydalana olish, soʼzlardan gaplar, gaplardan matn tuzish, tez oʼqish, ifodali oʼqish kabi.  

2. Oʼquvchilarni faoliyatning ilmiy asoslari bilan tanishtirish.  

 
1 M. Q. Raxmanova Chirchiq davlat pedagogika instituti p.f.f.d.(PhD) S. G'. Umrzoqov Chirchiq davlat pedagogika instituti magistranti lazizbek 

9400@mail.ru 
2 O‘zbekiston Respublikasi Prezidentining Farmoni, 29.04.2019 yildagi PF-5712-son. (https://lex.uz/docs/-4312785) 
3 O‘zbekiston Respublikasi Prezidentining Farmoni, 29.10.2020 yildagi PF-6097-son. (https://lex.uz/docs/-5073447) 
4 O‘zbekiston Respublikasi Prezidentining Farmoni, 11.05.2022 yildagi PF-134-son. (https://lex.uz/docs/-6008663?ONDATE=11.05.2022%2000) 
5 O‘zbekiston Respublikasi Vazirlar Mahkamasining qarori, 31.12.2019 yildagi 1059-son. (https://lex.uz/docs/-4676839) 

3. Oʼquvchilarni faoliyatning tarkibi bilan tanishtirish. 

4. Oʼquvchilar oʼquv vaziyatlarida bajaradigan oʼquv harakatlari va operatsiyalari 

izchilligini mustaqil tarzda aniqlashlari. 

5. Oʼquvchilarda oʼz bilish faoliyatlarini mustaqil tahlil qila olish koʼnikmasining 

shakllanishi. 

Oʼquv vaziyatlarini muayyan turlarga ajratishda asos boʼladigan holat oʼquv 

topshiriqlarining turlari va murakkablik darajasidir. 

Boshlangʼich sinf oʼquvchilarining bilish qobiliyatini rivojlantirishda faol va passiv oʼquv 

vaziyatlari, uzoq va yaqin vaqtda amalga oshiriladigan vaziyatlar, hamkorlik asosidagi vaziyatlar 

hamda maqsad va vazifalarni aniqlashtirib olish muhim oʼrin tutadi.   

Xulosa qilib aytadigan bo‘lsak bilish qobiliyatlarini oʼrganishdagi faoliyat nuqtai nazaridan 

yondashuv shuni koʼrsatadiki, bolalarda bilish qobiliyatini rivojlantirish da amaliyotning oʼrni 

gʼoyat muhim. Chunki amaliyot voqelikni hissiy aks ettirish sohasini kengaytirishni taqozo qiladi. 

Misol uchun bolaning ranglarni farqlashi, deylik, osmonning koʼk rangda, bulutning oq rangda, 

gulning qizil yoki pushti, sariq yoki koʼk rangda boʼlishini, predmetning sifat va xususiyatlarini 

ajratish va farqlashida avvalo, oʼqituvchining koʼmagi va oʼrni ahamiyatlidir. Bola buni farqiga 

bordimi, unda amaliyot rivojlanadi va hissiy bilish orqali taassurotlar uygʼonadi.  Bularning 

barchasini bilishi bolada amaliyot qancha koʼp boʼlsa, u shunchalik koʼp hissiy taassurot olishini 

bildiradi.  

